
Pembitjara'an jang penting          149




 —„Di antara kaoem Osmanli masi ada banjak
laen poetra jang ditjinta oleh sekalian laskar prang
dan rahajat negri. Di sini ada doea poetra dari
almarhoem Sultan Abdoel Medjid: prins Abdoel
Moerad dan Abdoe! Hamid, jang sekarang ada
disemboeniken di laen "tempat, tapi satoe tempo,
apabila diprenta oleh Allah dan dipanggil oleh
rahajat negri, ia nanti bangoen sebagi poetra-poetra
dari kaoem Osmanli jang laen-laen. Tabakeniah
hati kau, anakkoe, djangan kwatir di Stamboel
tiada nanti bisa dapet satoe Padisha jang soeka
siapken laskar prang aken oesir semoea balatentara
Rus. Allah membri berkah pada kau. Sekarang
akoe maoe pergi pada Moektar pacha dan tiada
lama lagi akoe nanti kirim kabar pada kau.”

 Seabisnja bitjara begitoe, Scheik el Islam bangoen berdiri. Ia toetoep sakoedjoer badannja dengen satoe selimoet poeti dan berdjalan ka pintoe
kamar, dianter oleh Mohamed Ali. Orang kebiri
anter ini tetamoe kaloear dari satos pintoe resia,
Hasan Kairullah effendi berdjalan teroes ka tepi
Soengi Bosporus, di mana ada menoenggoe satoe
kaik (praoe ketjil). Ia selimoetin lagi badannja dengen satoe kaen tebel, sedeng praoenja menoedjoe
ka astana dari laen-laen pacha jang semoea ada
tiada senang hati dalem pri keadain negri Toerki
di ini masa, sebab karadjadianja ampir roeboe.

 Setelah Scheik el Islam brangkat pergi, Mohamed Ali pacha poen kaloear dari itoe kamar,
di mana ia soeda batja Soerat kabar dan doedoek

